el teixu

Rede pal Estudiu y Defensa de la Llingua Asturllionesa

Tinéu. Mapa del conceyu.
Informacion complementaria®

version 2.0 (xineiru del 2020)
[version 1.4 (diciembre del 2019)]
[version 1.3 (xunicu del 2019)]
[version 1.2 (mayu del 2019)]

[version 1.1 (abril del 2019)]

[version 1.0 (diciembre del 2018)]

Fernando Alvarez-Balbuena Garcia
Andrés Menéndez Blanco
Ménica Rodriguez Riesgo

INTRODUCCION

Esti documentu ya un addendum a la publicacién Tinéu. Mapa del conceyu
(ISBN: 978-84-949583-0-4), un mapa a escala 1:45.000 del conceyu de Tinéu
(Asturias) editau pola organizacién El Teixu, Rede pal Estudiu y Defensa de la Llingua
Asturllionesa nel afiu 2018 ya que fai el nimaru 1 de la serie “Cartografia toponimica
del espaciu lingiisticu asturllionés”. Nas paxinas que siguen dase razon del métodu
d’elaboracion de la cartografia, de los criterios de seleccion ya representacion de los
toponimos ya una explicacion del mapa de distribucion de las zonas vaqueras ya xaldas.

ASPECTOS CARTOGRAFICOS

La base cartografica d’esti mapa ta feita a partir de distintas capas creadas pol
Instituto Geografico Nacional (Ministerio de Fomento, Gobierno de Espafia), d’accesu
1libre no sou portal de descargas: centrodedescargas.cnig.es. Concretamente, usamos los
Modelos Dixitales del Terrenu con pixeles de 5x5 feitos a partir de datos LIiDAR del
afiu 2012 ya dalgunas capas vectoriales de la cartografia 1:25.000 correspondientes a
vias de comunicacién ya rios. A partir d’esta base fixemos dellas modificaciones,
actualizaciones ya correcciones (inclusién de carreteras nuevas, correccion de trazaos...)
p’axustalas meyor a la realida xeografica del 2018.

No mapa representanse todalas poblaciones del conceyu de Tinéu rexistradas no
nomenclator oficial del Instituto Nacional de Estadistica. En cuanto a las entidades de

! Pa citar correctamente esti documentu ha a referenciase cumo una parte de la obra principal. Por
exemplu, d’esta manera: Alvarez-Balbuena Garcia, Fernando; Menéndez Blanco, Andrés & Rodriguez
Riesgo, Mdnica (2018). Tinéu. Mapa del conceyu [Informacién complementaria. Version 2.0 (xineiru del
2020), en linia: <http://elteixu.org/publicaciones/coleccion-de-cartografia-toponimica/tineu-mapa-del-
conceyu/> (fecha de consulta: xx/yy/zzzz)]. Veguellina: El Teixu, Rede pal Estudiu y Defensa de la
Llingua Asturllionesa.

nivel inferior al de poblacidn, represéntase una seleccion de barrios ya casas que vien
determinada polas posibilidades qu’ofrez la escala del mapa. Por eso namas pasan al
mapa aquellas entidades de nivel inferior que tan apartadas a una cierta distancia de los
llugares. Asina, por exemplu, en Zardain presentamos namas la zona de La Reguera
(duas casas mui bien separadas contra’l norte) ya Carral (un barriu apartdu que tien
duas casas de Zardain ya trés de Muraos), pero nun incluimos outros barrios, zonas ou
casas cumo La Calea d’Arriba, La Calea de Baxo, L Empedrau, El Diestru, El Retornu
ou Ca la Xica, por tar integraos ou mui cerca del nucliu central del llugar. Nas brafias
vaqueras estableciemos cumo criteriu nun poner los barrios ou las casas apartadas
porque la dispersion d’edificaciones ya la norma, ya resultaria imposible representar
todalas unidades por un excesu de densida de puntos ya topdnimos. Asina, nun espaciu
relativamente pequenu cumo’l de Bullacente tendriamos que situar EI Campetin, El
Carbayyal, Casa la Barda, Casa Calamoucu, Casa Caleyya, Casa’l Conde, Casa Felis,
Casa [’Hardeiru, Casa Pachon, Casa Priyyan, La Casa Vieyya, Los Corrales, La Corte
Pepona, El Fayéu ya El Penéu. Unicamente facemos excepcion a esta riegla con unas
poucas entidades separadas significativamente del conxuntu nucliar de las brafias, cumo
son los casos de Buscomun —en Bustellan—, EI Rebo//al ya La Porquera —en Cezures—.
P’acabar, na representacion de los accidentes xeograficos naturales buscamos mantener
una densida homoxenia no mapa, ya pa eso escoyemos los picos, rios ya regueiros mas
importantes de cada zona. Por exemplu, ente El Picu Manceb6n ya Picuqueimau —ha
raya colas parroquias ayandesas de Bustantigo ya Santa Colomba—, de la serie d’alturas
superiores a los 1.000 metros representamos namas, separaos por unas distancias
asomeadas, El Picu las Arrubias ya El Picu’l Garabu, a fin de nun sobrecargar con
toponimos esa parte del mapa.

Esti mapa sitda 1lugares ya accidentes xeograficos que tan mal localizaos ou mal
nombraos na mayor parte de la cartografia precedente. Por poner dellos casos,
establezse aqui la situacion correcta de los llugares d’El Forcon ya La Reguera (na
parroquia de Santianes), que parecen intercambiaos —ya a veces, amas, deturpaos de
distintas maneras— na totalida de las representaciones cartograficas recientes de Tinéu
que conecemos. Algo asomeao pasa cola situacion de dalgunos llugares ya casas de la
parroquia de Rellanos, que na cartografia habitual suelen parecer con errores de
localizacién. Polo que se refier a outros accidentes xeograficos, corrixense tamién
errores xeneralizaos, cumo, por poner un casu, el del topdnimu del picu mas altu del
conceyu de Tinéu (1.529 m), qu’hasta agora nun parcéu nunca —que Sépamos— col
nombre que-y dan los vecinos de la parroquia de Xinestaza: Penafilera.

Los rios en Tinéu —cumo n’outras partes d’Asturias— presentan con frecuencia
dellos nombres, que van cambiando conforme’l sou cursu vei travesando sitios distintos.
Por cuestiones d’espaciu tuviemos qu’escoyer muitas veces unu solu de los diferentes
nombres d’un riu pa representalu no mapa; pero tamién ya verda que n’outras ocasiones
—cuando houbo espaciu suficiente pa facelo— pudiemos representar mas d’una

2 Esti picu figura en dellos mapas cumo La Patana, nombre tamién popular, pero que nun se refier al
picu, sindén a una chanada situada bien mas abaxo, al sudoeste, au se facia una fiesta’l dia 6 de setiembre.
La verdadera localizacion de La Patana ya’l vértiz au s’axuntan los términos municipales de Tinéu,
Cangas ya Somiedu, situau a unos 1.390 metros d’altura, ya non el picu de 1.529 metros.

denominacion pa la mesma corriente d’augua. Un exemplu unde houbo que recurrir a la
seleccion toponimica ya’l del riu que no mapa parez solamente col nombre d’El Riu
d’Ondinas, pal que rexistramos a lo menos siete topdnimos, correspondientes a siete
partes distintas del sou cursu, ya que d’arriba a baxo son estos: E/ Riu d'Ondinas — El
Riu de Carcavada — El Riu Modreiru — EI Riu los Castie/los — El Riu los Molinos — E[ Riu
del Monte’l Rafiadoriu — EI Riu de Lleirosu (qu’entra ya no conceyu de Salas). Si qu’asi,
dalgunas veces houbo espaciu abondu cumo pa incorporar todalas designaciones
populares recoidas; esti ya’l casu de la corriente que se forma de la mesta d’El Riu de
Beisapia ya El Riu’l Coucellin, que primeiro se llama El Riu de Recorva, despuéis El
Riu Varzana ya mas abaxo El Riu Bustabil, hasta que s’axunta col Riu las Paganas. La
llargura d’esti riu permite que los cinco nombres rexistraos tian representaos no nuesu
mapa.

ASPECTOS LINGUISTICOS

La toponimia que reproduz esti mapa representa exclusivamente la que tien usu
popular ya tradicional ente los vecinos ya vecinas del conceyu de Tinéu. Todos ya
cadagunu de los toponimos que parecen no mapa salienon primeiro de la boca de los
nuesos informadores del conceyu. Pa poder facer esto, pasamos muitas horas de casa en
casa, por llugares ya por brafas de las cuarentaicuatro parroquias nas que se divide’l
conceyu, falando cola xente pa conecer de primera mano —ya sin mediacion de papeles
nin de documentos oficiales— la manera tradicional de llamar a los distintos elementos
del sou territoriu. La tresmision d’esos toponimos populares ya tradicionales ya la
xustificacion principal d’esti mapa ya la su caracteristica diferencial con cualquier outra
cartografia precedente del conceyu de Tinéu.

El conecimientu de la toponimia popular de Tinéu contaba ya con antecedentes
importantes. Nun podemos deixar d’asefialar las obras de Manuel Menéndez Garcia
(1963, 1965, 2014), Maria Isabel Sampedro Santiago (1989), Taresa Fernandez
Lorences (1992), Maria José Buria Fernandez-Campo (1993) ou Marta LoOpez
Fernandez (2013), que nos valienon de guia no nuesu trabayu. Amas, tamién hai que
tener en cuenta los repertorios sucesivos que compilan la toponimia mayor d’Asturias,
que s’encarganon de regunir —con mas ou menos fortuna, asegin los casos— la
toponimia mayor del conceyu de Tinéu. De cualquier manera, tenemos qu’asefialar que
nunca reproduciemos directamente los datos d’estas obras, sindn que los contrastamos
siempre nas nuesas encuestas, que son la fonte Gltima de los datos toponimicos d’esti
mapa.

Outramiente, no tiempu de preparacion del mapa publicouse no Boletin Oficial
del Principau d’Asturias del 24 d’outubre del 2017 el decretu d’oficializacion de la
toponimia mayor de Tinéu, que recéi los nombres de las parroquias ya los nuclios de
poblacion del conceyu. Los trés autores del mapa participamos no sou dia nos trabayos
de llevantamientu toponimicu ya na preparacion de los informes de campu que llevanon
a I’aprobacion del expediente toponimicu de Tinéu por parte de la Xunta Asesora de
Toponimia ya posteriormente pol Conseyu de Gobiernu del Principdu d’Asturias.

Despuéis d’aquellos primeiros trabayos, siguiemos investigando ya meyorando abondo
los nuesos conecimientos sobre la toponimia popular del conceyu, de manera que nesti
mapa corriximos dalgunos errores que contién el decretu ya que nun diu tiempu a
emendar no procesu d’oficializacion, amas d’afiidir muita toponimia menor que’l
decretu nun incldi.

No casu —relativamente frecuente— de rexistrase duas ou mas variantes d’un
toponimu, pa la representacion no mapa escoise la que los informadores consideranon
mas autoctona ya tradicional (por exemplu, “Baspoulin” na serie de variantes Baspoulin
~ Baspaulin ~ Bispoulin ~ Bispaulin ~ Buspoulin ~ Buspaulin, “Vasiréu” en Vasiréu ~
Valsiréu ~ Valsoréu ou “Valles” en Valles ~ Valletesu). Si se rexistran ddas ou mas
variantes con un grau d’autoctonia ya tradicionalid4 asomedu, escoyemos la forma que
s’anotoéu con mas frecuencia (por exemplu “Villar de Sapos” na serie Vi//ar de Sapos ~
Vi//ar de Santa Marina ~ Vi/lar, “Nourén” en Nourdn ~ Nauron ou “L’Armayan” en
L’Armayan ~ Armayan). Nestas condiciones, ya colos topdnimos que se rexistranon
menos veces, 1’aplicacion del criteriu anterior puede chegar a resultar pouco xusta en
dalguna ocasién, porque ya evidente que con una amuestra mayor de datos la
percepcidn de la frecuencia podria variar.

Excepcionalmente, ya siempre no casu de tratase de denominaciones mui bien
diferentes referidas al mesmu elementu xeogréaficu, pueden representase dous nombres
populares separaos pola conxuncion “ou” (E[ Picu [’'Yelse ou Capie//amartin, El
Carcavon ou La Fana, La Molina ou Las Mue//es...). Suel tratase d’accidentes
xeograficos denominaos d’una manera nunos llugares ya d’outra bien diferente
n’outros. Nestos casos puense en primera posicion el nombre recoiu no pueblu de Tinéu
mas cercanu.

En cualquier casu, queremos deixar bien claro que la escoyeta toponimica que
facemos obedez Unicamente a las necesidades impuestas pola representacion
cartografica en papel, qu’obliga a reducir la variacion al minimu por cuestiones
d’espaciu. Pensamos que nuna futura cartografia de base electronica nun tard xustificada
la reduccion de la variabilida de la toponimia a una sola “forma preferente”, porque la
toponimia, cumo amuestra qu’ia de la llingua popular, vive de manera natural en
variantes, ya la funcion de los linglistas nun tien que ser ofrecer una vision reducida de
la variacion lingiiistica existente, sindn dar fe d’ella integralmente.

Pa la representacion de los topdnimos del conceyu de Tinéu facemos usu de la
grafia mas xeneral n’astur]lionés. Cumo esta grafia (Academia de la Llingua Asturiana,
2001, 2012) nun ta particularmente desefiada pa representar la varieda occidental del
idioma, asefialamos a continuacién dalgunos de los criterios colos qu’axustamos esi
sistema graficu a la representacion de la toponimia de Tinéu?®.

® A estas alturas la falta d’atencion a la representacion de la varieda occidental de la llingua por parte de
la institucion gubernamental asturiana nun se puede considerar casual, sindbn que tien qu’interpretase
cumo una desatencion voluntariamente calculada. N’abril del afiu 2004 féixose chegar a 1’ Academia de la
Llingua Asturiana’l documentu de “Conclusiones” del I Alcuentru d’Escritores n’ Asturianu Occidental,
firmau polos cuarenta participantes naquel congresu, que no sou puntu sextu solicitaba expresamente:

1) Tratamientu de las vocales atonas non finales:

La fala del conceyu de Tinéu —cumo las outras falas asturllionesas occidentales— nun

distingue en posicion atona ente /o/ ya /u/ ya ente /e/ ya /i/. A diferencia de lo que

pasa nas falas centro-orientales, nas occidentales nun se distingue ente romana ya

rumana, de manera que cualquiera de las duas palabras pueden pronunciase con [0],

con [u] ou con dalgin soniu intermediu. Lo mesmo puede dicise de bebian ya

vivian, que pueden pronunciase con [e], con [i] ou con dalgun soniu intermediu.

Nesta situacion ya necesario buscar una solucion grafica que resuelva las posibles

dudas que suscitan de contino estas alternancias fonéticas.

a. Cumo criteriu xeneral de tipu cohesivu ya unitarista, buscouse siempre la

confluencia grafica colas soluciones centro-orientales distinguidoras de /e/ ya /i/
ya de /o/ ya /ul &tonas, sean esas soluciones los resultaos historicos iniciales ou
evoluciones posteriores. Cuando los resultaos centro-orientales nun son univocos
nesti sentfu, priorizdnonse las soluciones histéricas®, que, outramiente, son la
unica guia que se sigue pa determinar la escritura d’estas vocales cuando nun
conecemos resultaos harmanos n’asturllionés centro-oriental.
D’esta manera, escribimos con <o> Santolaya («Sancte Eulalie», s. X; «Sancta
Eulalia», s. xiI; «Santa Olalla», s. X1v) en correspondencia colos frecuentes
Santolaya (< SANCTA EULALIA) centro-orientales; ya con <u> Muraos
(«Murados», s. Xl11; «Murados», «Morados», s. XIV) en consonancia col oriental
Los Muraos (< MURATOS ‘cercaos de parede’), anque en Tinéu nos dous casos se
pueden escuitar pronunciaciones con [u] ya con [0]. Ya escribimos Xinestaza
(«Genestaza», s. XIV) con <i> la primera vocal ya con <e> la segunda,
paralelamente a la palabra central xinesta —ou xiniesta— ya a los topdnimos
centrales del tipu La Xinestrosa (< GENESTA ‘xinesta’), cuando no toponimu de
Tinéu las duas vocales s’escuitan tanto con [i] cumo con [e].

«Pidimos a [l’Academia de la Llingua Asturiana —Unica entidd con responsabilida oficial na
normativizacion de la nuesa //ingua, ya la institucion que nesti tiempu mds obras publicou n’asturianu
occidental- que complete las mididas normativas especificas que precisa la varieda occidental del
idioma (en parte ya presentes nas suas Normas Ortogrdficas) ya qu’acueiga ya estudie positivamente las
iniciativas complementarias que faigan posible qu’escribir na variante occidental del idioma sia una
realidd normal ya normativa dafeitu. Los escritores ya las escritoras occidentales precisamos un
conxuntu de mididas ortogrdficas unitariu en relacion col restu del idioma, qu’evite aspectos negativos
cumo la improvisacion, la esperimentacion contina ou los posibles retrocesos normativos, ya qu’integre
de manera natural la variante occidental no procesu de normalizacion de la nuesa //ingua». Esta
peticion, cursada formalmente a la nestoncias presidenta de 1’Academia de la Llingua Asturiana, Ana
Maria Cano Gonzalez, nunca touvo respuesta.

* De todas maneras, nesti supuestu de la diversida de soluciones centro-orientales, hai dalgiin casu
excepcional no que corresponderia aplicar una solucidn grafica de tipu historico-etimoldxicu que llevara a
usar <e> ou <0>, pero que resolvemos, en sentiu contrariu, con <i> ya <u>. Tratase de casos nos que se
produciu una reduccién importante del cuerpu fonicu del topénimu ya nos que la realizacién fonética con
vocal alta ([i] ou [u]) parez ser la Gnica que se rexistra. Asina, escribimos Pilutuertu, en cuenta del
*Pelutuertu que-y corresponderia drechamente por etimoloxia (< PELAGU ‘mar’ + TORTU ‘torciu’); la
diversida de resultaos nas formas centro-orientales harmanas ilustranla topénimos cumo Pelunegru —en
Samartin del Rei Aurelio— ya Pilafiegru —en Ponga— (< PELAGU + NIGRU ‘negru’).

b. No centro-oriente suel producise’l zarramientu de [e] en [i] ya de [o] en [u]
induciu por [j] ou [w] de la silaba siguiente (por exemplu, Piniella —derivau de
pefia— ou Curriellos —derivau de corro-). Paralelamente, representamos los casos
harmanos que se dan na toponimia de Tinéu con <i> ya con <u> (por poner los
casos correspondientes, Pinie//a ya Currie//0s).

c. El resultdu d’una antigua [e] que se velarizéu pola mor del contextu fonéticu
labial representamoslu con <o0>, prondnciese [50], [u] ou dalgln soniu intermediu:
Folgueras («Felgarias», «Felgueras», s. X1 RC”; «Felgarias», «Felgueras», s. Xlil;
«Felgueras», «Ffelgueras», s. XIv), Pondosén («Pendose», s. XII RC; «Pendose»,
S. XlII; «Pendosen», s. XIV), Valsorondu («Valserondo», s. XV), etc., porque parez
l6xico representar la velarizacion d’una vocal palatal cola vocal velar del sou
mesmu grau d’abertura (e — 0, i — U).

Sobre estas circunstancias puede operar el zarramientu descritu n’apartdu b, ya
nesi casu representamos las vocales afectadas cumo <i> ou cumo <u>: Sumion
(«Semelione», s. X1 RC; «Semelione», s. X1l RC; «Semellon», s. Xv1), unde e — 0
— U.

Nos casos —mas raros— nos qu’ia una vocal atona velar la que palataliza, en
coherencia col criteriu expuestu representamos la vocal palatal del grau
d’abertura correspondiente a la vocal velar etimoldxica: San Frichoso («Sancti
Fructuosi», s. X; «Sancto Fructuoso», «Sancti Fructuosi», s. X11; «San Fruchds»,
S. XIV), unde u — i.

2) Tratamientu de las vocales atonas finales:

Polo que se refier a la representacion de las vocales velares finales, la normativa de

I’Academia de la Llingua Asturiana (2001, 2012) —que siguimos no esencial—

presenta dalguna contradiccion que nos viemos obligaos a superar.

a. La primera d’ellas tien que ver cola representacion de los adverbios
(particularmente de la forma baxo) que faen parte de dalgunos topdénimos
compuestos. Nas normas xenerales 1.4.2.2.g ya 2.12.1.1 determinase que la <o>
final y& la terminacién propia de los adverbios, sacante unas poucas excepciones
que s’especifican en 2.12.1.3 (Academia de la Llingua Asturiana, 2012: 23, 89-
90). Si qu’asi, n’Apéndiz 1 («Ortografia de los nomes de llugar»), puntu 3.2.1.
establezse que se trescribiran con <u> final los topénimos de la zona au se
neutralizan las vocales velares finales (Academia de la Llingua Asturiana, 2012:
129), que seria’l casu del conceyu de Tinéu. Si s’aplicaran estas normas a la vez
ya al pia de la lletra —cumo en verda se ta faciendo no procesu d’oficializacion
toponimica llevau alantre pola Xunta Asesora de Toponimia—, podriamos escribir
normativamente una secuencia tan contradictoria cumo Viven na parte de baxo de
La Calea de Baxu.

® La sigla RC detras d’una indicacion de sieglu quier dicir que la referencia documental ta sacada del
Llibru Rexistru de Courias (Garcia Leal, 2000; vide al final la seccion de “Fontes documentales™), una
obra del sieglu X que dellas veces reproduz ou resume documentos de sieglos anteriores. Esto quier
dicir que, anque ya posible que’l Rexistru de Courias reproduza fielmente los topénimos escritos nos
sieglos X, X1 ya XII, tamién puede ser qu’esos toponimos tian actualizaos a los usos del sieglu xi11.

Pa evitar esti doble comportamientu inxustificAu ya superar la contradiccion
normativa, nestos casos optamos pola norma xeneral primeiro que pola particular.
De manera qu’escribimos siempre <Baxo> naquellos topdnimos nos que pareza
esta forma adverbial: Tamayanes de Baxo, Mirayu de Baxo, Sumién de Baxo, La
Calea de Baxo, etc. Outramiente, amas de ganar en coherencia, la opcion pola
norma xeneral favorez la converxencia escrita colas falas centro-orientales, lo que
nos parez preferible pol sou efectu cohesivu ya unitarista.

b. Polo que se refier a los nombres de persona, la normativa (Academia de la

Llingua Asturiana, 2001: 33) establez que los nombres personales pueden
escribise indistintamente con <o> ou con <u> finales, pero tamién qu’unos
xeneralizan una d’esas terminaciones ya outros 1’outra. Esti preceptu xeneral
entra de nuevo en contradiccion cola norma particular enunciada n’Apendiz 1
(«Ortografia de los nomes de llugar»), puntu 3.2.1. de las Normas ortograficas
(Academia de la Llingua Asturiana, 2012: 129), qu’establez que se trescribiran
con <u> final los toponimos de la zona au se neutralizan las vocales velares
finales. D’esta manera, serian estrictamente normativas secuencias tan
contradictorias cumo Pedro vive en San Pedru ou mesmamente Pedro vive en Ca
Pedru.
Pa superar de nuevo la contradiccion ya, a la vez, pa favorecer la cohesion grafica
interdialectal, tomamos el determin d’escribir los antropoénimos presentes na
toponimia de Tinéu con <o> ou con <u> finales d’alcuerdu colos usos
antroponimicos centrales, que reparten de manera clara los nombres personales
ente finales en /u/ (Anxelu, Pachu, Xuacu...) ya finales en /o/ (Pedro, Bartuelo,
Cefero, Xiromo...). D’esta manera, N0 mapa parecen topénimos cumo San Pedro,
San Adriano, San Frichoso, Santiao, EI Campu San L/ourienzo, Casa Xuacu,
Casa Celesto, Casa Poldo, Ca Arcadio, Ca Xacinto, etc.

3) Tratamientu de las consonantes:

a. Nesti mapa de Tinéu utilizanse tddalas grafias consonanticas necesarias pa
reproducir fielmente las particularidades linguisticas del conceyu. Amas de las
grafias xenerales del asturllionés, tien muitu usu’l digrafu <II>, que representa’l
fonema africau apico-alveolar xordu, articulau [ts] ya mal llamau “che vaqueira”,
porque ya propiu tanto de vaqueiros cumo de xaldos (/leite, //ingua, ca/lar,
cancie//a, Llau, Llaneces, Villatriz, Bustie//u). ElI que si y& exclusivu de los
vaqueiros ia’l fonema africiu centropalatal de realizacion semisonora, sonora ou
xorda, que puede articulase polo menos cumo [cj], [3] ou [c¢], ya que
representamos graficamente cumo <yy> (muyyer, caleyya, yyanu, yyamar,
Silvayyana, El L/agunayyu, La Yyana). Nunos poucos castellanismos naturalizaos
na toponimia del conceyu tien presencia la consonante fricativa velar xorda [x],
que grafiamos <j> (Vi//ajulian, Ca Calleja, Casa Julian).

b. Fuera de los limites de Tinéu —concretamente na parte vaquera del conceyu de
Lluarca— usamos tamién el digrafu <ts>, que representa una articulacion africada
dento-alveolar xorda [ts] (antsu, gotsu, foletsu, tsarcu, El Va//antsu) que nun ha a
confundise con <II> [ts].

c. EI fonema /b/ represéntase con <b> ou con <v> conforme a criterios

etimoldxicos: usamos <b> cuando 1’orixe ta en B, P, G OU M primitivas, ya <v>
cuando ta en U ou en F. Cuando I’orixe etimoldxicu nun ta claru ou ya discutiu,
acoyémonos a la tradicion grafica medieval (esti ya, por exemplu, el casu de
Yervu [«Eruole», «Eruol», s. X RC; «Eruole», s. XI RC; «Eruole», «Eruol», s. Xill;
«Heruol», «Yeruol», s. XIv; «Yeruo», s. Xv] ou de Varzana [«Varzena», S. X RC;
«Varzena», S. XI RC; «Varzena», S. Xll; «\Varzena», s. Xlll; «Varzena», «Vargena,
«Varcena», «Varcenna», «Varzana», «Varcana», «Varcanna», s. XIv; «Varzena,
«Vargena», «Varzana», s. XV]). Si la etimoloxia nun ya conecida ya los rexistros
medievales nun son univocos nesti sentiu, optamos por utilizar <b>. Cuando hai
diferentes étimos en debate ya unos remiten a <b> ya outros a <v>, ya los usos
graficos medievales nun ofrecen una solucién clara, optamos tamién por grafiar
<b>.
Cuando’l fonema /b/ ta agrupdu con outra consonante na mesma silaba,
represéntase siempre con <b>, sea cual sea la su etimoloxia: Brafiascardén, San
Brismo, Sebran, Colobreiru, Sobrau, Vi/lacabrera, Ablaneda, Tablau, Robléu...

d. L’usu de <h> fuera del digrafu <ch> sigue criterios etimoldxicos.

Usu del apostrofu:

L’usu del apostrofu sigue las pautas definidas na normativa (Academia de la
Llingua Asturiana, 2012: 105-107). La tinica noveda qu’anidimos a esas pautas ya
I’apostrofacion delantre de <y>, que queda xustificada al considerar que la
realizacion correspondiente a <y> inicial na fala de Tinéu ya regularmente una
semiconsonante [j], lo que favorez la elision regular de cualquier [e] atona
precedente. D’esa manera, no conceyu de Tinéu son usuales secuencias cumo un
corru d’yeuguas, qu’you sepa, etc. Consecuentemente, el toponimu que se
pronuncia [el piku ljelse] trescribimoslu cumo E/ Picu [’Yelse.

Representacion del articulu inicial:

L’articulu inicial de los topdnimos represéntase Siempre que tien usu na fala
popular. Esto faise inclusive en toponimos nos que’l primer elementu ya una palabra
d’usu frecuente del 1éxicu apelativu, circunstancia na que la préctica cartografica
mas xeneralizada ente nds suel eliminalu. Asina, escribimos El Riu Narcea, El Picu
Braniegu, La Pena’l Ga/lu ou El Monte Armayan, ya non **Riu Narcea, **Picu
Braniegu, ** Pena’l Gallu ou **Monte Armayan.

Escritura de los toponimos compuestos:

Los toponimos compuestos de dous ou mé&s elementos escribimoslos xuntos ou
separaos atendiendo solamente a razones prosodicas. Si nel usu popular el topénimu
compuestu presenta namas un acentu culminante, escribese cumo una palabra sola
(nun consideramos agora I’articulu inicial que poda llevar el toponimu, que siempre
s’escribe separau): Piculcuernu, La Pena//ana, Chanurriegu, Brafascardén, El
Monte//ousu, Varzana//lana, Grandamue/le, La Pontecastru, Vi/lacabrera. Si’l
topénimu compuestu se pronuncia con dous ou mas acentos culminantes,

represéntase en duas ou mas palabras separadas: E! Picu’l Cuernu, La Pena’l
Paxaru, ElI Chanu Tablén, El Tesu Maruta, La Fonte Mufién, Ca Fontanos, El Picu
Penamosca, La Pena’l Cuetu Zapicu, El Regueiru la Pasada Bustie//u.

7) Grafia de los topdnimos gallegoportugueses:
En coherencia col unitarismu que defiende El Teixu pa la 1lingua asturllionesa, los
topdénimos gallegoportugueses que parecen n’estremu occidental del mapa
trescribense con una grafia integradora ya unitarista basada nas propuestas de
1’ Associagom Galega da Lingua (1989, 2017). Reintegramos asina esas falas no sou
espaciu linguisticu sin mediatizaciones de la llingua-techu ya refugando los
secesionismos linguisticos de distintu signu tan habituales hasta agora ente nos.

MAPA DE LAS BRANAS YA ZONAS VAQUERAS DE TINEU

Na parte interior de la cubierta de la version plegada (ou “de biblioteca™) d’esti
mapa incorporamos outru mapa mas, pequenu ya esquematicu, au representamos las
areas vaqgueras ya xaldas del conceyu de Tinéu:

Braiias ya zonas vaqueras de Tinéu

. Candanéu
. Folgueras del Riu
. Brafiascardén
. Businan
. Monterizu
. Fontes
. Bullacente
. Silvayyana
. Rellousu
. Montescuru
. Busllon
. Cezures
. Baspoulin
. La Branina
. Bustellan
. Las Tabiernas
. Barreiru
18. Vallinaferrera
. Zreicéu
. Hordial
- La Cevedal B Poblacién xalda

. La Faxera - .
. Beisapia Poblacion vaquera estricta

. Curriellos v
_El Coucellin Poblacion vaquera de fala axaldada

. La Estaca % Poblacion mixta de xaldos ya vaqueiros

Por mas que poda parecer una cousa simple, ya hasta evidente pa muita xente de
Tinéu, lo cierto ya qu’hasta agora nun hai una cartografia que represente de manera
curiosa la territorialida de los vaqueiros nin en Tinéu nin en nidn outru conceyu. Con
esti mapa esquematicu queremos dar un primer pasu p’avanzar na representacion de los
territorios vaqueiros (las brafias) ya xaldos (los llugares), limitaos nesti casu al conceyu
de Tinéu.

Los datos nos que se basa esti mapa tan sacaos de la propias referencias
identitarias de los habitantes de Tinéu (tanto vaqueiros cumo xaldos) ya de las
indagaciones linguisticas feitas por nds nas brafias, teniendo en cuenta que —cumo
s’especifica mas alantre— hai trazos lingiiisticos qu’identifican inequivocamente la fala
de los vaqueiros frente a la de los sous vecinos xaldos.

Historicamente existe una tendencia a 1’asimilacion de las brafias a los llugares, ya
a la consiguiente reduccion del nimaru de brafias. Hai datos, tanto histéricos cumo de la
propia tradicién oral, que nos deixan suponer que dalgunas poblaciones consideradas
glei llugares fonon histéricamente brafias. En cualquier casu, nesti mapa pretendemos
representar las brafias que tanto vaqueiros cumo xaldos reconocen giei cumo tales,
incluida dalguna que ta despoblada. Prescindimos, portanto, de representar esas outras
“branias antiguas” (convertidas giiei en llugares) porque’l caracter simplificau del mapa
nun permite afiidir mas detalles.

Dientro de las branas vaqueras que todu’l mundu reconoz cumo tales pueden
diferenciase inda dous grupos: el de las brafias que mantienen una fala vaquera
distinguible de la de los xaldos, ya’l d’aquellas outras brafias qu’asimilanon la fala a la
de los xaldos vecinos. Referimonos a las primeras cumo “poblaciones vaqueras
estrictas” ya a las segundas cumo “poblaciones vaqueras de fala axaldada”. Pa nos
resulta evidente que’l “axaldamientu” de la fala ya un pasu intermediu no procesu
asimilador al que facemos referencia no paragrafu anterior. En todu casu, glei esas
poblaciones siguen siendo consideradas brafias vaqueras tanto polos vaqueiros cumo
polos xaldos.

El procesu linglisticu que llamamos “axaldamientu” ya la substitucion de trazos
propios de las falas vaqueras polos correspondientes de la fala de los xaldos vecinos. la
un procesu qu’afecta la fala de dalgunas brafias en diferentes aspectos ya que, por falta
d’espaciu, nun podemos describir nin representar aqui con toda la complexida que
mereceria. Nesti mapa esquematicu teniamos que simplificar necesariamente, ya por eso
diferenciamos las falas estrictamente vaqueras de las que llamamos “axaldadas”
basandonos nun solu trazu fonicu diferencial. Asina, llamamos “vaqueras estrictas” a las
falas que mantienen —en todo ou en parte— (ou que mantenian, no casu de las brafias
abandonadas) el fonema /cj/, grafidu <yy> (muyyer, caleyya, yyanu, yyamar)®. Frente a
estas, llamamos “axaldadas” a las falas de las brafias qu’ya nun lu mantienen; estas falas

® Fai excepcion a esti criteriu la brafia de branu de La Estaca, n’estremu meridional del conceyu, que, pola
procedencia de los sous habitantes (venian de Buspol ya d’outras brafias de Salas ya del leste de Lluarca),
debéu tener la solucion /tf/, grafiada <ch> (muchier, calecha, chanu, chamar), cumo nas falas de las
brafias de mas al oriente ya cumo na propia redolada xalda na que s’alcuentra.

axaldadas substituyenon 1’antigua /cj/ polas diferentes soluciones que correspuenden na
fala de los xaldos vecinos:
muyyer — muyer
caleyya — calea
yyanu — chanu
yyamar — //amar

Finalmente, hai qu’asefalar cumo singularida la existencia d’una poblacién mixta
de vaqueiros ya xaldos: Vallinaferrera. Anque gliei los poucos habitantes que quedan en
Vallinaferrera son todos xaldos, hai memoria reciente de qu’a esta poblacion de la
parroquia de Rellanos baxaban pol hibiernu vaqueiros de, a lo menos, la brafia de Las
Tabiernas. Pareznos probable qu’esti caracter mixtu de Vallinaferrera tia indicando
tamién una fase avanzada no procesu d’asimilacion de brafia a llugar al qu’ya nos
refiriemos mas arriba.

REMATE

En definitiva, esti mapa quier representar la toponimia del conceyu de Tinéu con
un respectu escupilosu a la tradiciéon del pueblu qu’ia, a la vez, creador, hardeiru,
depositariu, duefiu, usuariu ya tresmisor d’esti padremufiu lingiiisticu. Quixemos facelo,
amas, combinando’l respectu pola diversida linglistica interna con un unitarismu
linglisticu que-y dia fuercia por remision al conxuntu de la comunida de falantes de la
llingua asturllionesa. La resolucion de los problemas graficos que se nos presentanon a
la hora de tresmitir la oralida del usu popular a la lletra d’esti mapa foi guiada siempre
por esos dous principios rectores, matizaos ya complementaos pol recursu a la historia
del idioma, considerada tamién dende una doble perspectiva local ya integral.

